
ᐃᑯᐊᓪᓚᑎᑦᓯᑌᓕᓂᕐᒧᑦ ᐱᓇᓱᐊᖃᑎᒌᓯᔫᒃ ᑫᐋᔩ ᐊᒻᒪᓗ ᑲᑎᕕᐅᑉ ᓄᓇᓕᓐᓂ ᐃᓪᓗᓕᕆᓂᕐᓄᑦ ᐊᓪᓚᕕᒻᒪᕆᖓ 

KMHB 

 

ᑰᑦᔪᐊᖅ, ᐊᒃᑑᐸ 22, 2019 - ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓄᑦ ᐱᓇᓱᕝᕕᖓ ᑫᐋᔩᑉ ᐊᒻᒪᓗ ᐱᕙᓪᓕᐊᓂᖅ 

ᐱᓇᓱᒐᖓ KMHB ᑲᑐᑦᔮᖃᓯᔫᒃ ᐱᒋᐊᕐᑎᓯᓗᑎᒃ ᐱᒻᒪᕆᒻᒥᒃ ᐃᑯᐊᓪᓚᑎᑦᓯᑌᓕᒍᑎᑦᓴᓂᒃ ᑐᓴᕐᑎᓯᒋᐊᕐᓂᒧᑦ 

ᑕᕐᕿᓂ ᓯᕗᓂᑦᑎᓂ ᑲᔪᓯᑎᑦᓯᖃᑦᑕᓛᕐᓱᑎᒃ. ᑰᑦᔪᐊᒥ ᐊᒃᑑᐸ 22-ᒥ ᑲᑎᒪᓂᒻᒪᕆᖃᓚᐅᔫᖅ ᑐᓴᕐᑎᓯᐅᑕᐅᑎᓪᓗᒍ 

ᐱᓇᓱᐊᖃᑎᒌᓐᓂᐅᓚᖓᔪᖅ.  

ᑕᓪᓕᒪᐅᔪᕐᑑᒍᑎᒋᓕᕐᑕᖓᓂ ᑐᖓᓕᕇᓂ ᐊᕐᕌᒍᓂ, ᐊᕐᖁᑎᒋᑦᓱᒍ ᐱᕙᓪᓕᐊᓂᖅ ᐱᓇᓱᒐᖅ, ᑲᑎᕕᐅᑉ ᓄᓇᓕᓐᓂ 

ᐃᓪᓗᓕᕆᓂᕐᓄᑦ ᐊᓪᓚᕕᒻᒪᕆᖓ (KMHB) ᑲᔪᓯᑎᑦᓯᒋᐊᓚᖓᓕᕐᒥᔪᖅ ᑲᒪᖃᑕᐅᓂᕐᒥᓂᒃ ᐃᓘᓐᓀᓂ 14-ᓂ 

ᓄᓇᓕᖏᓐᓂ ᓄᓇᕕᐅᑉ ᐊᓇᕐᕋᕆᔭᕐᓂᒃ ᐱᐅᓭᒋᐊᕐᓂᓂᒃ. ᐅᐃᒪᓇᕐᑐᖁᑎᒋᔭᐅᔪᑦ ᐃᓚᖓᑦ ᓄᓇᕕᒻᒥᐅᓂᒃ 

ᐊᑦᑕᓀᑦᑐᒦᒃᑫᓂᖅ. ᓄᓇᓕᓕᒫᓂ ᐃᑯᐊᓪᓚᕈᓀᑦ ᓱᓕ ᐃᓱᒫᓗᓐᓇᐸᒻᒪᑕ. ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓄᑦ 

ᐱᓇᓱᕝᕕᖓ ᑫᐋᔩᑉ ᐊᕐᕌᒍᓂ ᐊᒥᓱᓂ ᐱᓇᓱᐊᕈᑎᖃᕐᓯᒪᓕᕐᑐᖅ ᐱᕙᓪᓖᒋᐊᕐᑎᐅᓱᓂ ᐃᑯᐊᓪᓚᑎᑦᓯᑌᓕᒍᑎᑦᓴᓂᒃ 

ᐊᒻᒪᓗ ᐃᓄᓐᓂᒃ ᐃᑯᐊᓚᒧᑦ ᑐᖁᓚᕿᐅᑎᒋᒍᓐᓇᑕᖏᓐᓂᒃ ᐱᓇᓱᐊᕈᑎᖃᒻᒪᕆᑉᐸᓱᓂ. ᐊᒃᑑᐸ 

ᐃᑯᐊᓪᓚᑎᑦᓯᑌᓕᓂᐅᑉ ᑕᕐᕿᒋᒻᒪᐅᒃ, ᑫᐋᔩ ᐊᒻᒪᓗ KMHB ᐃᖏᕐᕋᓯᑎᑦᓯᓚᖓᓕᕐᑑᒃ ᑲᑐᑦᔮᕆᓚᖓᔭᒥᓂᒃ 

ᑐᑭᓯᑎᑦᓯᒋᐊᕐᓂᓂᒃ ᐃᓚᒌᓂᒃ, ᑲᒃᑲᓛᓂᒃ, ᐃᓄᑐᖃᕐᓂᒃ, ᐃᓪᓗᓂᒃ ᐊᑦᑕᑐᕐᑐᓂᒃ ᐊᒻᒪᓗ ᐃᓪᓗᓂᒃ ᓇᒻᒥᓂᓕᓐᓂᒃ.  

ᑖᓐᓇ ᐱᒋᐊᕐᑎᑕᐅᓚᖓᔪᖅ ᑐᕌᒐᓕᒃ ᐃᑉᐱᒍᓱᑦᓯᐊᓕᕐᑎᓯᒋᐊᕐᓂᓂᒃ ᐃᑯᐊᓪᓚᕈᓇᐅᓲᑦ ᐃᑉᐱᒋᔭᐅᓚᕿᑎᑦᓯᐊᓗᒋᑦ. 

ᑲᑎᒪᔪᑦ ᐊᐱᕐᓲᑎᑦᓴᖏᓐᓂᒃ ᑭᐅᓂᖅ ᑕᑯᑦᓴᐅᑎᑦᓯᕕᐅᒻᒥᔪᖅ ᐃᓚᒌᑦᑎᑐᓂᒃ ᓀᓈᕐᑎᓱᑎᒃ ᑕᑯᓐᓇᕋᑦᓴᓂᒃ 

ᐊᕐᕌᒎᓚᖓᔪᒥ ᑕᑯᓐᓇᑕᐅᑎᑕᐅᖃᑦᑕᓚᖓᔪᓂᒃ. ᑖᓐᓇ ᐱᓇᓱᐊᖃᑎᒌᓐᓂᖓ ᐱᕙᓪᓕᐊᓂᖅ ᐱᓇᓱᒐᐅᑉ ᐊᒻᒪᓗ 

ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓄᑦ ᐱᓇᓱᕝᕕᖓ ᑫᐋᔩᑉ ᖃᓄᐃᓕᒋᐊᕐᑎᓚᕆᖕᖑᓚᖓᔪᖅ ᐱᐅᓕᓂᐊᒉᕈᓐᓂᓂᒃ 

ᐃᑯᐊᓚᒧᑦ ᐅᓄᕐᓰᒋᐊᕐᑎᐅᓗᑎᓗ ᓄᓇᕕᒻᒥᐅᑦ ᐊᑦᑕᓀᑦᑐᒦᒍᑎᑦᓴᖏᓐᓂᒃ. 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ 1978-ᒥ ᑎᒥᖕᖑᑎᑕᐅᓯᒪᔪᖅ ᐃᓄᓐᓄᐊᖓᔪᖅ ᐃᓕᒃᑰᑎᕐᑎᓯᒐᓂ, ᐊᑖᒎᕐᓱᓂ 

ᔦᒥᔅ ᐯ ᐊᒻᒪᓗ ᑯᐯᑉ ᑕᕐᕋᖓᑕ ᐊᖏᖃᑎᒌᒍᑎᐅᑉ, ᑖᓐᓇ ᑎᒥ ᐊᖓᔪᕐᖃᐅᕕᖃᕐᐳᖅ ᑯᐯᑉ ᑕᕐᕋᖓᑕ 

ᓄᓇᓕᒫᑲᓵᖓᓂᒃ 55 ᖁᓛᓂ ᐱᑦᔪᑎᒋᓗᒋᑦ ᓄᓇᓖᑦ ᑲᒪᒋᔭᖃᕐᓂᖏᑦ, ᐃᖏᕐᕋᐅᑎᓕᕆᓂᖅ, ᐊᕙᑎ, 

ᐳᓖᓯᖃᕐᓂᖅ, ᐱᓇᓱᒐᑦᓴᓕᕆᓂᖅ, ᐱᓇᓱᒋᐅᕐᓴᑎᑦᓯᓂᖅ, ᓂᕐᓯᑕᐅᑦᑕᑐᓕᕆᓂᖅ, ᐯᕆᑦᓯᕕᖃᕐᑎᓯᓂᖅ, 

ᓄᑕᐅᓪᓕᕈᓐᓇᑐᓕᕆᓂᖅ, ᓄᓇᐅᑉ ᐊᑐᕐᑕᐅᓂᖓᓄᑦ ᐸᕐᓀᒍᑎᓕᐅᕐᓂᖅ, ᐃᓄᓐᓂᒃ ᐊᑦᑕᓀᑦᑐᒦᑦᑎᓯᓂᖅ ᐊᒻᒪᓗ 

ᐱᕙᓪᓕᐊᑎᑦᓯᓂᖅ ᒪᑭᑕᒐᓱᐊᕈᑎᓂᒃ. 

ᑲᑎᕕᐅᑉ ᓄᓇᓕᓐᓂ ᐃᓪᓗᓕᕆᓂᕐᓄᑦ ᐊᓪᓚᕕᒻᒪᕆᖓ (KMHB) ᓄᐃᑕᐅᓯᒪᔪᖅ 1999-ᒥ. ᑖᒃᑯᐊ 

ᐱᓇᓱᐊᖃᑎᖏᓪᓗ, ᑐᓂᕐᕈᓯᖃᑎᒌᑉᐸᑐᑦ ᐊᕐᕌᒍᓂ ᐊᒥᓱᓂ ᐱᕙᓪᓕᐊᑎᑦᓯᓂᕐᓄᑦ ᑕᕐᕋᒥ ᓄᓇᕕᒻᒥ 

ᐃᓪᓗᖃᕐᑎᓯᐅᑎᓂᒃ. ᐅᓪᓗᒥ, ᑭᒡᒐᑐᕐᑎᒋᔭᐅᓕᕐᑐᖅ ᑎᓕᔭᐅᓯᒪᑦᓱᓂ Société d'Habitation du Québec-

ᒧᑦ ᐊᐅᓚᑦᓯᓚᖓᑎᓪᓗᒍ ᐃᓄᐃᑦ ᐃᓪᓗᖃᕐᑎᑕᐅᒍᑎᖏᓐᓂᒃ ᐊᒻᒪᓗ ᓯᖁᒥᓯᒪᔪᕐᓂᐊᑕᐅᓂᖏᓐᓂᒃ. 2019-ᒥ, 

KMHB ᐃᓪᓗᖁᑎᖃᓕᕐᑐᖅ 3,468-ᓂᒃ 14-ᓂ ᓄᓇᕕᒻᒥ ᓄᓇᓕᓐᓂ. KMHB ᐃᓪᓗᖃᕐᑎᓯᔪᖅ 98%-

ᖏᓐᓂᒃ ᓄᓇᕕᐅᑉ ᐃᓄᖏᑦᑕ, ᑲᑎᓂᖃᕐᑎᓗᒋᑦ ᐃᓄᐃᑦ 14,000-ᑲᓵᓂᒃ. 54% ᐅᖓᑖᓅᕐᑐᑦ ᐃᓄᐃᑦ 

ᐅᑭᐅᓖᑦ 25 ᐊᑖᓂ, ᐊᒻᒪᓗ 70% 35 ᐊᑖᓂ ᐅᑭᐅᖃᕐᑎᓗᒋᑦ. ᐃᓄᐃᑦ 55 ᐅᖓᑖᓄᑦ ᐅᑭᐅᓖᑦ ᐅᓪᓗᒥ 

10%-ᒋᔭᐅᓕᕐᑐᑦ. ᐃᓄᖏᑦ ᐅᓄᕐᓯᕙᓪᓕᐊᓂᕐᓭᑦ ᑯᐯᒻᒥ ᐃᓄᒋᔭᐅᔪᓂᒥᑦ ᐊᒻᒪᓗ ᐊᓇᕐᕋᕆᔦᑦ ᑯᐯᑉ 

ᓯᕿᓂᖓᓃᑦᑐᓂᒥᑦ ᐃᓄᑦᑕᖃᕐᓱᑎᒃ ᐅᓄᕐᓂᓴᓂᒃ. ᓴᐳᑦᔨᓯᒪᓂᖏᓐᓄᑦ ᐱᓇᓱᐊᖃᑎᒌᑦ 185 ᐱᓇᓱᑦᑏᑦ 

(75%-ᖏᑦ ᐃᓄᑐᐃᓐᓇᐅᓱᑎᒃ) ᐱᓇᓱᐊᕐᑐᑦ KMHB-ᑉ 14-ᓂ ᐊᓪᓚᕕᖏᓐᓂ ᑲᑎᒪᔩᑦ 

ᐊᐅᓚᑎᒍᓐᓇᐸᑦᑕᖏᓐᓂ ᐅᓪᓗᑕᒫᑦ ᐱᒻᒪᕆᕝᕕᐅᑎᓗᒋᑦ.   

 


